ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. ԱՆՀՐԱԺԵՇՏՈՒԹՅՈՒՆԸ
[bookmark: _Hlk159496648][bookmark: _Hlk127546075]Որոշման նախագծի ընդունումը պայմանավորված է ՀՀ 2024թ. պետական բյուջեով նախատեսված «1165» ծրագրի «12003. Դեղագործության արդյունաբերության զարգացման հնգամյա ծրագիր» միջոցառման շրջանակներում նախատեսվող «Կլինիկական փորձարկումների, կենսահամարժեքության հետազոտությունների սուբսիդավորում», «Դեղերի գրանցման փորձաքննությունների ծախսերի սուբսիդավորում» և «Տեղական արտադրության դեղերի ներկայացման հեռուստահաղորդաշարի պատրաստում և հեռարձակման ապահովում» միջոցառումների իրականացման համար նախատեսվող բյուջեների տարանջատման/առանձնացման անհրաժեշտությունից։
2. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ

Նախագծով առաջարկվում է ՀՀ 2024թ. պետական բյուջեով նախատեսված «1165» ծրագրի «12003. Դեղագործության արդյունաբերության զարգացման հնգամյա ծրագիր» միջոցառման համար հատկացված բյուջեն արտացոլել առանձին բյուջեների բացվածքի տեսքով։

3.ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագիծը մշակվել է Էկոնոմիկայի նախարարության կողմից:

4. ՆԿԱՐԱԳՐՈՒԹՅՈՒՆ

«Կլինիկական փորձարկումների, կենսահամարժեքության հետազոտությունների սուբսիդավորում» միջոցառման իրականացումը դեղ արտադրողների կողմից կատարված կլինիկական փորձարկումների, կենսահամարժեքության հետազոտությունների ծախսերի մասնակի փոխհատուցումն է։
«Դեղերի գրանցման փորձաքննությունների ծախսերի սուբսիդավորում» միջոցառման իրականացումը դեղ արտադրողների կողմից կատարված դեղերի գրանցման փորձաքննությունների ծախսերի սուբսիդավորումն է։
«Տեղական արտադրության դեղերի ներկայացման հեռուստահաղորդաշարի պատրաստում և հեռարձակման ապահովում» միջոցառման իրականացումը ՀՀ դեղ արտադրողների կողմից արտադրված դեղերի վերաբերյալ տեղեկատվական հաղորդաշարի պատրաստումն ու հեռարձակումն է։ Հարկ է ընդգծել, որ սույն միջոցառումը նախատեսվում է իրականացնել մասնագիտացված կազմակերպության կողմից, որի ընտրությունը իրականացվելու է «Գնումների մասին»  օրենքով սահմանված մրցութային ընթացակարգով։

5. ԱՐԴՅՈՒՆՔԱՅԻՆ ՑՈՒՑԱՆԻՇՆԵՐ

«Կլինիկական փորձարկումների, կենսահամարժեքության հետազոտությունների սուբսիդավորում» միջոցառման իրականացման արդյունքային ցուցանիշը՝
· կլինիկական հետազոտությունների համար՝ կիսամյակային 0, տարեկան 2 է,
· կենսահամարժեքության հետազոտությունների համար՝ կիսամյակային 0, տարեկան 5 է։ 
«Դեղերի գրանցման փորձաքննությունների ծախսերի սուբսիդավորում» միջոցառման իրականացման արդյունքային ցուցանիշը՝
· տեղական ընկերությունների ԵԱՏՄ ընթացակարգով գրանցված (վերագրանցված) դեղերի համար՝ կիսամյակային 0, տարեկան 49 է, 
· տեղական ընկերությունների ՀՀ-ում կիրառվող դեղերի գրանցման (վերագրանցման) համար՝ կիսամյակային 0, տարեկան 60 է, 
· արտերկրում հայկական արտադրության դեղերի գրանցման համար՝ կիսամյակային 0, տարեկան  14 է։ 
Հարկ է ընդգծել, որ նշված ոչ ֆինանսական ցուցանիշները հաշվարկվել են՝ ելնելով ՀՀ կառավարության 2022 թվականի մայիսի 19-ի N 715-Ն որոշմամբ սահմանված վճարներից։
«Տեղական արտադրության դեղերի ներկայացման հեռուստահաղորդաշարի պատրաստում և հեռարձակման ապահովում» միջոցառման իրականացման արդյունքային ցուցանիշը տեղական ընկերությունների մասին պատմող ճանաչողական հաղորդաշարի հեռարձակումն է կիսամյակի կտրվածքով 0 և տարեկան 2  հաղորդաշար։


6. ԱԿՆԿԱԼՎՈՂ ԱՐԴՅՈՒՆՔԸ

ՀՀ կառավարության 2023 թվականի դեկտեմբերի 28-ի N 2323 որոշման Հավելված N 5 Աղյուսակ N 1-ով սահմանված ՀՀ 2024 թվականի պետական բյուջեի ծախսերի եռամսյակային (աճողական) համամասնությունները՝ ըստ պետական մարմինների կողմից իրականացվող ծրագրերի և միջոցառումների և ըստ բյուջետային հատկացումների գլխավոր կարգադրիչների «1165» ծրագրի «12003. Դեղագործության արդյունաբերության զարգացման հնգամյա ծրագիր» միջոցառումը ներկայացնել հետևյալ բովանդակությամբ․
««Կլինիկական փորձարկումների, կենսահամարժեքության հետազոտությունների սուբսիդավորում»՝  Առաջին եռամսյակ՝ 0, Առաջին կիսամյակ՝ 0, Ինն ամիս՝ 60,000 հազ․ դրամ, Տարի՝ 200,000 հազ․ դրամ,
«Դեղերի գրանցման փորձաքննությունների ծախսերի սուբսիդավորում»՝ Առաջին եռամսյակ՝ 0, Առաջին կիսամյակ՝ 0, Ինն ամիս՝ 90,000 հազ․ դրամ, Տարի 120,000 հազ․ դրամ,
«Տեղական արտադրության դեղերի ներկայացման հեռուստահաղորդաշարի պատրաստում և հեռարձակման ապահովում»՝ Առաջին եռամսյակ՝ 0, Առաջին կիսամյակ՝ 0, Ինն ամիս՝ 10,000 հազ․ դրամ, Տարի 10,000 հազ․ դրամ»։

7. ԿԱՊԸ ՌԱԶՄԱՎԱՐԱԿԱՆ ՓԱՍՏԱԹՂԹԵՐԻ ՀԵՏ. ՀԱՅԱՍՏԱՆԻ ՎԵՐԱՓՈԽՄԱՆ ՌԱԶՄԱՎԱՐՈՒԹՅՈՒՆ 2050, ԿԱՌԱՎԱՐՈՒԹՅԱՆ 2021-2026ԹԹ. ԾՐԱԳԻՐ, ՈԼՈՐՏԱՅԻՆ ԵՎ/ԿԱՄ ԱՅԼ ՌԱԶՄԱՎԱՐՈՒԹՅՈՒՆՆԵՐ

Նախագիծը բխում է ՀՀ կառավարության 2023 թվականի մայիսի 25-ի N 811-Լ որոշման Հավելված N2-ի 3, 4, 5 և 8 կետերից։

8. Հայաստանի Հանրապետության կառավարության որոշման նախագծի կապակցությամբ Հայաստանի Հանրապետության պետական բյուջեում ծախսերի և եկամուտների էական ավելացման կամ նվազեցման բացակայության մասին

Նախագծով նախատեսվում է «Հայաստանի Հանրապետության 2024 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշմամբ հաստատված բյուջեով սահմանված «1165» ծրագրի «12003. Դեղագործության արդյունաբերության զարգացման հնգամյա ծրագիր» միջոցառման առանձին տարրերի առանձնացված ներկայացում։ 
